
Ա. Դ. Սախարովի անվան մարդու իրավունքների պաշտպանության հայկական կենտրոն
ՄՈՆԻՏՈՐԻՆԳԻ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄ 
Մեթոդական ձեռնարկ
 (Դրամաշնորհային թիվ 16634 ծրագրի շրջանակներում, ԲՀԻՕՀ Հայաստան)
ՆԵՐԱԾՈՒԹՅՈՒՆ
Սույն մեթոդական ձեռնարկը նվիրված է Սախարովի կենտրոնի տարածաշրջանային մասնանճյուղերի մոնիտորինգի աշխատանքների կազմակերպման հարցերին  (Շիրակի մարզի սահմանափակ հնարավորություններով անձանց հինգ հատուկ հաստատություններում, Գեղարքունիքի մարզի ինքնակառավարման  հինգ մարմիններում և Սյունիքի մարզի հինգ միջնակարգ դպրոցներում ): Նշված սոցիալ-վարչական բնույթի կառույցների մոնիտորինգն իրականացվում է «Քաղաքացիական հասարակության տեղական կառույցների և բնակչության քաղաքացիական ակտիվության բարձրացում` մարզերում հասարակական գործընթացների ժողովրդավարացման և իրավապաշտպան գործունեության ընդլայնման շնորհիվ» ծրագրի շրջանակներում /դրամաշնորհ թիվ 16634, դրամատու` Բաց հասարակության ինստիտուտի օգնության հայաստանյան հիմնադրամ/:
Մեթոդական ձեռնարկը, առաջին հերթին նախատեսված է Սախարովի կենտրոնի աշխատակիցների համար, որոնք վերոնշյալ դրամաշնորհով ծրագրային առաջադրանքներ են իրականացնում, սակայն այն կարող է օգտակար լինել նաև քաղաքացիական հասարակության այն կառույցների համար, որոնց գործառույթները ներառում են քաղաքացիների և հանրային շահերի պահպանման հասարակական վերահսկողություն:
1. ՄՈՆԻՏՈՐԻՆԳԸ  ՈՐՊԵՍ  ՀԱՆՐԱՅԻՆ  ՇԱՀԵՐԻ ՊԱՇՏՊԱՆՈՒԹՅԱՆՆ ՈՒՂՂՎԱԾ  ԳՈՐԾՈՂՈՒԹՅՈՒՆՆԵՐԻ  ԲԱՂԱԴՐԻՉ/ՏԱՐՐ.
Վերջին տարիներին «մոնիտորինգ» հասկացությունը դարձել է նորաձև: Այն կիրառում են տարբեր հետազոտությունների, ստուգումների, տեղեկատվության հավաքագրման, վերլուծությունների և նման գործունեության արտահայտման համար: Ավանդաբար մոնիտորինգը` գործընթացի երկարատև դիտարկումն է, որն իրականացվում է անընդմեջ կամ պարբերաբար: Հետազությունները և վերոնշյալ գործողությունները սոցիալական ոլորտում կարող են իրականացվել միանվագ և նույնպես կոչվել մոնիտորինգ:
1.1. Ի՞նչ է մոնիտորինգը

Տվյալ դեպքում, մոնիտորինգ ասելով պետք է հասկանալ սոցիալական գործունեության որոշակի հատվածի` սահմանված սխեմայով պարբերաբար անցկացվող ուսումնասիրությունը:
Մոնիտորինգի գործողությունների նպատակների և թեմայի ընտրությանը, սովորաբար նախորդում է սոցիալական իրականության այս կամ այն հատվածի վերաբերյալ պատկերացում կազմելը, որը որոշակի պատճառներով հետաքրքրում է հասարակությանը: Կազմակերպության մոտ այդպիսի պատկերացում է ձևավորվում այն տվյալների հիման վրա, որոնք ստացվում են մամուլից, կազմակերպությունում ստացված դիմում-բողոքներից, վերահսկիչ մարմինների հաշվետվություններից կամ արժանահավատության տարբեր աստիճանի այլ հասանելի աղբյուրներից:
Մոնիտորինգն ունի տարբեր գործառնություններ.
· Ճանաչողական գործառնություն. Այս դեպքում մոնիտորինգը հնարավորություն է տալիս տվյալներ ստանալ հանրային շահերի և մարդու իրավունքների խախտումների ծավալների մասին:

· Օժանդակ գործառնություն. Այս դեպքում մոնիտորինգը նպաստում է հանրային շահերի և մարդու իրավունքների խախտումներն ապացուցող փաստացի տվյալների` ավելի լայն տեսանկյունով հավաքագրմանը:
· Կանխարգելիչ գործառնություն. Այս դեպքում մոնիտորինգի արդյունքները հնարավորություն են տալիս առանց ընդհատումների ներգործել այն պետական ու հասարակական մարմինների վրա, որոնք պատասխանատու են հանրային շահերի և մարդու իրավունքների խախտումների համար: Այս դեպքում «մոնիտորինգ» եզրույթը փոխարինվում է «հսկողություն» հասկացությամբ:
Ըստ էության, մոնիտորինգը պետք է որպես օբյեկտիվ բազա ծառայի սոցիալական իրականության շտկման համար, այլ ոչ միայն նրա նկարագրության կամ ախտորոշման համար:
Մոնիտորինգի արդյունքում բարեխղճորեն հավաքված և անաչառ տեղեկատվությունը պետք է հիմք հանդիսանա իրադրության շտկմանն ուղղված համալիր գործողությունների ծրագրման համար:

1.2. Հանրային շահերի պաշտպանությանն ուղղված գործողությունների տեսակները.  
Հասարակական կազմակերպությունների կողմից կիրառվող միջոցները` առանց բռնության կիրառման, հանրային շահերի և մարդու իրավունքների ավելի խիստ պահպանման համար կարելի է բաժանել երեք խմբի` իրավական, հասարակական և տեղեկատվական-լուսավորչական:

· Իրավական գործողություն. Արտադատարանային և դատական գործընթացներ, որոնց նպատակն է  վերանայել գործոսղ օրենքի/իրավունքի մեկնաբանությունը կամ վերացնել մարդու իրավունքների և հանրային շահերի պաշտպանության  շահերին չհամապատասխանող` իրավական համակարգում  առկա նորմերը: Այս խումբը ներառում է նաև հասարակության մեջ իրավական մշակույթի, համաիրավական բնույթի գիտելիքների և միջազգային նորմերի տարածմանն ուղղված գործողություններ:
· Հասարակական ներգործություն.  Այս գործողություններին բնորոշ է կազմակերպված, հիմնականում կոլեկտիվ ազդեցությունը (ԶԼՄ տեղական և կենտրոնական մարմինների լայնորեն ներգրավմամբ` քաղաքացիական քարոզարշավների տեսքով) պետական մարմինների, հասարակական և մասնավոր կազմակերպությունների վրա, որոնք իրականացնում են համապատասխան սոցիալ-հասարակական գործառնություններ: Այս ուղղությամբ կարևոր/վճռական նշանակություն ունեն հնարավոր դաշնակիցների և հակառակորդների բացահայտման աշխատանքները, ճշգրիտ պահանջների հստակ սահմանումը, պարզել, թե ումից է փաստացի կախված իրական պահանջների բավարարման վերաբերյալ որոշման ընդունումը, ուղղակի ազդեցության տեղեկատվական քարոզարշավների մարտավարության և ձևերի ընտրության մշակումը:
· Տեղեկատվական-լուսավորչական ներգործություն. Հանրային շահերի և մարդու իրավունքների պաշտպանության հատուկ ձև է տեղերում հասարակության քաղաքացիական ակտիվ անդամների ձևավորումը՝ ուսումնասիրվող հարցի լուծմանը հնարավորինս շատ և հասարակության ազդեցիկ հատվածի արձագանքն ու մասնակցությունը ապահովելու նպատակով: Այս գործողությունների հիմնական նպատակը հասարակության բարոյա-հոգեբանական չափանիշների մակարդակի բարձրացումն է` հասարակական անհաշտելիություն ապահովելով ուսումնասիրվող ոլորտում ձևավորված սովորական դարձած կարծրատիպերի նկատմամբ: Շատ կարևոր է լայն հասարակությանը ցույց տալ, որ հանրային շահերի և մարդու իրավունքների պաշտպանության ոլորտում անգամ աննշան հաղթանակը մեծ ձեռքբերում է` կարևոր քայլ քաղաքացիական ակտիվ անհատների ձևավորման գործում:
1.3. Մոնիտորիգը որպես փոփոխությունների գործիք
Սոցիալական հետազոտության /մոնիտորինգի/ հիմնական կանոններից մեկը հասարակական կարգի պահպանությունն է:
Մոնիտորինգի շրջանակներում իրականացվող հետազոտությունները հատուկ նպատակ ունեն փոխել իրավիճակը, այլ ոչ թե պարզապես նկարագրել այն:
Մոնիտորինգի արդյունքները ելակետ են հետագա գործողությունների համար, որոնք պետք է հանգեցնեն հետազոտվող իրավիճակի փոփոխության:

Սակայն, որոշ դեպքերում, մոնիտորինգն ինքնին դառնում է ոչ միայն իրականության ըմբռնման, այլև փոփոխության մեխանիզմ: Նման դեպքերում, մոնիտորինգը դուրս է գալիս դիտարկման շրջանակներից և դառնում հանրային շահերի պաշտպանության գործողություն:
Մոնիտորինգը պետք է իրականացնել անաչառ և արհեստավարժ և նրա տվյալների բազայի վրա հուսալի եզրակացություններ կատարել:
1.4. Մոնիտորինգի հայեցակարգը և գործողությունների ռազմավարությունը հանրային շահերի պաշտպանության ուղղությամբ
Ինչպես արդեն նշվեց, մոնիտորինգն ինքնանպատակ չէ, այլ իրավիճակի փոփոխմանը ուղղված գործողությունների ավելի լայն շրջանակի մի մասը:

Մոնիտորինգի հայեցակարգը կախված է նրանից, թե ինչպես են պատրասվում կիրառել նրա արդյունքները, այսինքն ինչ գործողություններ են ծրագրված /իրավական, հասարակական կամ տեղեկատվական-լուսավորչական/:
Մոնիտորինգի հայեցակարգը և իրականացման մեթոդների ընտրությունը կախված է հետազոտության թեմայից: Այս դեպքում.
· Կոնկրետ իրավունքի պահպանում Հանրապետության որոշակի աշխարհագրական տարածաշրջանում /օրինակ, մարզում կամ փոքր քաղաքում/: Կոնկրետ իրավունքի դերում կարող է հանդես գալ խոսքի ազատության իրավունքը, անձնական կյանքի անձեռնմխելիության իրավունքը և այլն: Նման դեպքերում մոնիտորինգի անցկացման համար առաջ է գալիս տարածաշրջանի ընտրության հարցը: Մի քանի տարածաշրջաններում մարդու իրավունքների պահպանման մակարդակին հետևելը բավականին հուսալի արդյունքներ կտա ամբողջ Հանրապետության կտրվածքով:
· Այն անձանց բոլոր կամ որոշակի իրավունքների պահպանումը` փակ կամ հատուկ տեսակի հաստատություններում /օրինակ, ոստիկանական բաժանմունքներ, մեկուսարաններ, հիվանդանոցներ, մանկատներ, ծերանոցներ և այլ վայրեր, որտես մարդիկ միասին ապրում են կամավոր կամ պարտադիր հիմունքներով/: Կարևոր է հասկանալ, որ նման մոնիտորինգ անցկացնելիս պետք է հետազոտել տվյալ հաստատությունների բոլոր մարդկանց իրավունքները,  այլ ոչ միայն նրանց, որոնք պահվում են այնտեղ /բանտարկյալներ, հիվանդներ, ծերեր, հաշմանդամներ, որբեր և այլն/: Նման ռազմավարություն պետք է ընտրել երկու պատճառով. առաջին, հաճախ կարելի է տեսնել, որ հաստատություններում խախտվում են նաև այնտեղ աշխատող պաշտոնատար անձանց և աշխատակազմի իրավունքները, և երկրորդ, ավելի հեշտ կլինի մոնիտորինգն իրականացնել, եթե տվյալ հաստատության աշխատակիցները գիտակցեն, որ նրանց իրավունքների պաշտպանությունը ևս ընդգրկված է հետազոտության մեջ:
· Մարդկանց խմբերի իրավունքների պահպանում, որոնք երկարատև շփման մեջ են գտնվում պետական հաստատություննեերի հետ /օրինակ, դպրոցականներ, հիվանդներ, սոցիալական օգնություն ստացողներ և այլոք/:
· Տարբեր հաստատությունների և ՏԻՄ-երի կողմից մարդու իրավունքների պահպանությունը: Հետազոտության առարկան, տվյալ դեպքում ողջ հաստատության համալիր գործառնությունն է, այլ ոչ թե առանձին ընթացակարգը:
· Որոշակի օրենքի ազդեցությունը մարդու իրավունքների պահպանման վրա: Նման մոնիտորինգը, որպես կանոն, անցկացվում է օրենքն ուժի մեջ մտնելուց որոշ ժամանակ անց, որպեսզի հնարավություն լինի նկարագրել նրա գործողությունները մարդու իրավունքերի պաշտպանության տեսանկյունից:
· Խորհրդարանի, Կառավարության, ինչպես նաև ՏԻՄ-երի կողմից ընդունվող կանոնակարգերի համապատասխանությունը Սահմանադրությանը կամ միջազգային չափանիշներին: Որքան ցածր է վերլուծվող ակտի կարգը, այնքան արժեքավոր է վերլուծությունը, քանի որ չափանիշների խախտումներն առավելապես տարածված են ավելի ցածր կարգ ունեցող իրավական ակտերում:
Ներկայացված ցանկը չի սպառում մոնիտորինգի շրջանակներում հետազոտությունների հնարավորությունները:
1.5. Մոնիտորինգի նպատակի ընտրության ռազմավարությունը

Հանրային շահերի և մարդու իրավունքների պաշտպանության ուղղությամբ գործողությունների պլանավորումը սկսվում է նպատակի ընտրությունից, այսինքն ինչ է անհրաժեշտ փոխել պետական մարմնի գործունեության տվյալ ոլորտում`  մարդու իրավունքների պաշտպանությունն ապահովելու համար:
Մարդու իրավունքների պաշտպանության հասարակական կազմակերպությունների համար պետք է բնորոշ լինի իրավունքի համակարգային փոփոխության ձգտումը կամ դրա կիրառման պրակտիկան:
Իր նպատակին հասնելու համար իրավապաշտպան հասարակական կազմակերպությունը կիրառում է իրավական, հասարակական և տեղեկատվական-լուսավորչական ներգործություն /գործողությունները/ առանձին կամ զուգակցված/տարբեր համադրումներով: 

Իրավապաշտպան հասարակական կազմակերպության կողմից կիրառվող մեթոդները, այլ կերպ ասած` հանրային շահերի պաշտպանությանն ուղղված իրավական, հասարակական և տեղեկատվական-լուսավորչական գործունեությունը պետք է հանգեցնի իշխանական կառույցների վրա ճնշման ակտիվացմանն ու հասարակության քաղաքացիական ակտիվ անդամների ձևավորմանը: Սակայն այդ գործողությունները չեն կարող հանգեցնել հասարակության մեջ առկա կարծրատիպերի փոփոխությանը: Դրան կարելի է հասնել միայն քրտնաջան աշխատանքի շնորհիվ, որոնք պահանջում են այլ մեթոդներ և հմտություններ:
Մոնիտորինգի ռազմավարության մշակման ժամանակ պետք է հաշվի առնել նաև համագործակցությունն այլ հասարակական կազմակերպությունների հետ, որոնց համար սույն մոնիտորինգի նպատակը կարող է միջանկյալ լինել իրենց սեփական առաքելության իրականացման ժամանակ:
Միևնույն նպատակին հասնելու ձգտող քաղաքացիական հասարակության միավորված կառույցները /մեր դեպքում` ՀԿ-ները/ օգտվում են տարբեր՝ իրենց բնորոշ միջոցներից: Օրինակ, որոշ կազմակերպություններ կփորձեն արթնացնել հասարակության զգացմունքային վերաբերմունքը, մյուսները՝  նյութեր կներկայացնեն դատական և արտադատարանային վիճարկման համար, երրորդները՝  քարոզարշավ/լոբբի կիրականացնեն օրինաստեղծ կառույցներում` այս կամ այն հանրային շահերի տեսանկյունից: Նման համագործակցությունը հիմնախնդրի արդյունավետ և համալիր լուծման վառ օրինակ է:
Ոչ կառավարական կազմակերպությունները, որոնք փոխլրացնելու կամ ամրապնդելու փոխարեն պայքարում և մրցակցում են իրար դեմ, վրդովմունք և անվստահություն են առաջացնում հասարակության մեջ: Իսկ դրանից օգտվում են պետական կառույցները` պաշտպանելով իրենց «ստատուս քվոն» երկրի կառավարման համակարգում:
Մոնիտորինգի նպատակի սահմանման համար, ի սկզբանե անհրաժեշտ է բացահայտել միջանկյալ-գործառնական նպատակները, որոնք կօգնեն ռազմավարական նպատակին հասնելուն:
Ռազմավարական նպատակի ընտրությանը, որպես կանոն նախորդում է իրավիճակի նախնական ախտորոշման փուլը:
Իրավիճակի նախնական ախտորոշումը որոշելուց հետո, պետք է անցնել դրանց հասնելու գործառնական նպատակների և մեթոդների ընտրությանը: Իրավիճակի նախնական ախտորոշումը ձևավորվում է համեմատաբար հեշտ հասանելի տեղեկատվության ուսումնասիրությամբ, որը բնութագրում է մոնիտորինգի օբյեկտի ներկայիս վիճակը: Սույն տեղեկատվության վերլուծությունը դեռևս մոնիտորինգը չէ: Այս փուլում անհրաժեշտ է որոշել մոնիտորինգի օբյեկտի տեղեկատվության աղբյուրները: Դրանք կարող են լինել.
· Ելույթներ մամուլում և հեռուստատեսությամբ,
· Հարցազրույցներ այն անձանց հետ, որոնք իրենց գործնական և գիտական հետաքրքրությունների բերումով առնչվել են սույն հիմնախնդրին,
· Հետազոտվող հիմնախնդրի վերաբերյալ բողոքների կամ առաջարկությունների ուսումնասիրություններ,
· Հետազոտվող գործընթացը կանոնակարգող իրավական նորմերի շրջանակի որոշում,
· Նախորդ հետազոտությունների կամ վերահսկողության արդյունքների վերլուծություն,
· Հետազոտվող հիմնախնդրի հետագա բարեփոխման ուղղությամբ իշխանության օրենսդիր և գործադիր ճյուղերի մտադրությունների բացահայտում,
· Օտարերկրյա պետություններում, հետազոտվող հիմնախնդրի իրադրությունը բնութագրող աղբյուրների որոշում,
· Կոնկրետ հաստատությունների  /ՏԻՄ, հանրակրթական դպրոցներ և այլն/ որոշում, որոնք պետք է ուսումնասիրվեն մոնիտորինգի անցկացման ընթացքում:
Նախնական ախտորոշումը հնարավորություն կտա  ընդհանուր տեղեկություններ ձեռք բերել տվյալ ոլորտում մարդու իրավունքների իրադրության վերաբերյալ: Ստացած գիտելիքների շնորհիվ, կարելի է մշակել գործառնական նպատակներ և հաստատել դրանց հասնելու հերթականությունը: Այս գործընթացին կարող են օգնել ցանցային պլանավորման մեթոդիկան և տեխնոլոգիան: Սակայն, գործնականում, հաճախ նախնական ախտորոշման փուլից հետո պարզ է դառնում, որ ուսումնասիրվող խնդրի իրավիճակի հետագա վերլուծության համար անհրաժեշտ է համակարգված մոնիտորինգ իրականացնել:
Միայն հետազոտության ընթացքում ձեռք բերված մոնիտորինգի և տեղեկատվության արդյունքների հիման վրա պետք է մշակել իրավական, հասարակական և տեղեկատվական-լուսավորչական գործողությունների պլան:
Մարդու իրավունքների և հանրային շահերի պաշտպանության հիմնախնդրի ուսումնասիրության փուլերի օրինակելի սխեմա 
Սխեմա թիվ 1

Առաջարկվող սխեման ցույց է տալիս, որ.
· Ուսումնասիրվող հիմնախնդրի  «նախնական ախտորոշման»   ձևավորման ժամանակ աղբյուրների որոշման փուլի իրականացման ընթացքում (2-րդ բլոկ)  հնարավոր է միջանկյալ (գործառնական) նպատակների (4-րդ բլոկ) անմիջական որոշման տարբերակը, և ավելին, շրջանցելով 5-րդ բլոկը՝ ռազմավարական նպատակի ձևավորումը, սկսել հանրային շահերի և մարդու իրավունքների պաշտպանության գործողությունների /ազդեցության/ պլանավորումը (6-րդ բլոկ)՝ համապատասխանաբար իրավական, հասարակական և տեղեկատվական-լուսավորչական ուղղություններով.

· 4-րդ և 5-րդ բլոկներով նախատեսված աշխատանքների իրականացման ժամանակ մոնիտորինգի արդյունքների վերլուծությունը (7-րդ բլոկ) նպաստում է ուսումնասիրվող հիմնախնդրի գործառնական և ռազմավարական նպատակների ձևավորմանը, իսկ 6-րդ բլոկում նախատեսված աշխատանքների իրականացման մոնիտորինգի արդյունքների վերլուծությունը հնարավորություն է տալիս գնահատել հանրային շահերի և մարդու իրավունքների պաշտպանության ուղղությամբ միջոցառումների արդյունավետության  աստիճանը:
Հետևաբար, կարելի է եզրակացնել, որ մոնիտորինգը ոչ միայն հանրային շահերի և մարդու իրավունքների պաշտպանության ոլորտում այս կամ այն երևույթի ուսումնասիրության գործիք է, այլև կարող է որպես գործիք ծառայել ուսումնասիրվող երևույթի վրա ձեռնարկված գործողությունների ազդեցության հասարակական նշանակության գնահատման համար:
1. ՄՈՆԻՏՈՐԻՆԳ 
Սահմանելով գործողությունների ռազմավարական նպատակները, կատարելով նախնական ախտորոշումը և ընտրելով գործառնական նպատակները, կարելի է սկսել մոնիտորինգի պլանավորումը:
2.1. Ուսումնասիրության խնդիրների ձևակերպումն ու ընտրությունը
Հետազոտության խնդրի բնույթը կախված է գործառնական նպատակի (նպատակների) ընտրությունից:  Անհրաժեշտ է որոշել ուսումնասիրման ենթակա մարզը՝ տեղեկություններ, փաստեր և «արտառոց դեպքեր» ստանալու համար, որոնք կապահովեն գործառնական նպատակին հասնելը:

Ուսումնասիրման ենթակա ոլորտը կարող է գնահատվել տարբեր առումներով, մասնավորապես.
· իրավական,
· ընթացակարգային;,
· մեթոդական,
· կազմակերպչական,
· կադրային,
· տեղեկատվական,
· սանիտարա-հիգիենիկ,
· էթնո-մշակութային,
· և այն:
Հետազոտողը (մոնիտորինգի իրականացման համար պատասխանատու անձը) անձամբ է որոշում ուսումնասիրության հայեցակետը (հայեցակետերը), որը հնարավորություն կտա ուսումնասիրվող երևույթը բնութագրող առավել ընդհանրական նկարագիր ստանալ: Ոլորտի այս կամ այն հայեցակետը բնութագրող տվյալների անաչառությունից և արժանահավատությունից է կախված մոնիտորինգի որակը:

2.2. Հետազոտության  գործիքների ընտրությունը 
Հետազոտության կիրառվող մեթոդների խումբը շատ բազմազան է: Մոնիտորինգի իրականացման համար, մասնավորապես օգտագործում են սոցիալական հետազոտությունների, համեմատական վերլուծության, կողմնակի գործոնների հետազոտության մեթոդները, որոնք ուղղակիորեն չեն բնութագրում հետազոտության ասպարեզը,  ինչպես նաև այլ մեթոդներ:
Հետազոտության համար ընտրելով որոշակի մեթոդ, միաժամանակ մշակվում է մոնիտորինգի ընթացքում ստացվող տվյալների մշակման մեթոդիկա և արդյունքների ներկայացման ձևեր:
2.3. Մոնիտորինգի իրականացման խմբի կազմի նախնական պլանավորումը 
Մոնիտորինգի անցկացման խմբի ընտրության չափորոշիչները կախված են նրա բնույթից: Մոնիտորինգի անցկացման խմբի անդամին ներկայացվող կարևորագույն պահանջը նրա արհեստավարժությունն/պրոֆեսիոնալիզմն է:  Սակայն մեծ նշանակություն ունեն նաև հոգեբանական և էթիկական/բարոյական հատկանիշները, ինչպես նաև թեկնածուների հաղորդակցվելու կարողությունները, որոշումներ կայացնելու և խմբում աշխատելու ունակությունները:  
Կարոր նշանակություն ունի մոնիտորինգի անցկացման համար խմբի անդամների նախապատրաստական գործընթացը: Հարկավոր է նաև նրանց սովորեցնել արձագանքել մոնիտորինգի ժամանակ ծագող անսովոր իրավիճակներին: Խմբի յուրաքանչյուր անդամ պետք է ամբողջությամբ հասկանա մոնիտորինգի անցկացման խնդիրներն ու մեթոդները, ինչպես նաև՝ տվյալների մշակման նախատեսված ձևերը:
2.4. Ուսումնասիրության/հետազոտության անցկացումը
Ուսումնասիրությունների ընթացքում անհրաժեշտ է պահպանել հետևյալ սկզբունքները.
· Բարեխղճորեն առանձնացնել փաստերը ենթադրություններից,
· Լինել հնարավորինս անաչառ,
· Խուսափել իրավիճակների զգացմունքային արձագանքից, իրականության ձևավորվող պատկերը «չխցկել» վաղօրոք  առաջադրված կարծրատիպերի մեջ:
· Օգնություն չխոստանալ առանձին անձանց խնդիրները լուծելու համար:
Խմբի աշխատանքը հարկավոր է այնպես կազմակերպել, որ նրա անդամները կարողանան միմյանց հետ խորհրդակցել և օգնել միմյանց: 
2. ՄՈՆԻՏՈՐԻՆԳԻ  ԻՐԱԿԱՆԱՑՄԱՆ  ՕՐԻՆԱԿԵԼԻ  ՍԽԵՄԱ
Սխեմա թիվ 2

[image: image3]

Բացատրագիր թիվ 2 սխեմային
· Ուսումնասիրման խնդիրների ձևակերպման հիմք է հանդիսանում գործառնական նպատակների թվարկումը, որոնք ի հայտ են գալիս մոնիտորինգի ոլորտը բացահայտելիս:

· Երկրորդ բլոկում նախատեսված աշխատանքների իրականացման ժամանակ, մասնավորապես գրավոր դիմումի նախապատրաստում  ուսումնասիրվող օբյեկտի վերադաս մարմնին, անհրաժեշտ է նշել մոնիտորինգի նպատակը (նպատակները), անցկացման ամսաթիվը (ժամամանակշրջանը) և մոնիտորինգի անցկացման համար պատասխանատու անձանց անձնական տվյալները:
· Համապատասխան հարցի ուսումնասիրության ուղղությամբ տեղեկատվության աղբյուրների սահմանման ժամանակ անհրաժեշտ է  իրականացնել տեղեկատվության աղբյուրների դասակարգում, այդ թվում. 
· Նորմատիվ ակտեր (հիմնական իրավական ակտերը),
· Ուսումնասիրվող հաստատության ներքին փաստաթղթերը (հաամապատասխան կանոնակարգեր, հրահանգներ, ներքին կարգի կանոններ և այլ որոշումներ),
· Տվյալ հաստատությունում կազմված փաստաթղթեր (պարբերական հոդվածներ, զեկույցներ, հաշվետվություններ, փորձաքննություններ և այլն),
· Քաղաքացիների և վարչական մարմինների միջև թղթակցությունը,
· Քաղաքացիների բողոքները վերադաս մարմնին,
· Նախորդ ստուգումների արդյունքները,
· ԶԼՄ-ներում ստուգվող օբյեկտի մասին տեղեկատվությունը,
· Ակնառու տեղեկատվություն (հայտարարությունների տախտակ և այլն),
· Լուսանկարներ և  պատկերավոր տեղեկատվություն,
· Ուսումնասիրվող հաստատության սանիտարա-հիգիենիկ պայմանները կանոնակարգող  ստանդարտներ և նորմատիվ տեղեկատվություն: 
· Տեղեկատվության հավաքագրման և մշակման գործիքները սահմանելիս (5-րդ բլոկ) ուսումնասիրող խումբը պետք է հաշվի առնի հետևյալ չափանիշները. ձեռքբերված տեղեկատվության ակնառու, արժանահավատ և ըմբռնելի լինելը: Ուսումնասիրող խումբը պետք է բացահայտի տվյալների ներկայացման ուղիները  (գրաֆիկական, աղյուսակներով, հիստոգրամա և այլն), ինչպես նաև գնահատման անուղղակի մեթոդների կիրառումը և բացառիկ դեպքերի վերաբերյալ տվյալներ (օրինակ, մանկատներում երեխաների քաշ-հասակ հարաբերակցությունը, տվյալների համաձայն նորմալ է, սակայն նրանք տառապում են թերսնման պատճառով, այսինքն ցածր կալորիականության սնունդից).
· Հանրային շահերի պաշտպանության ուղղությամբ գործողությունների պլանի իրագործումը (9-րդ բլոկ) պետք է իրականացնել խստիվ գործող օրենսդրության շրջանակներում՝ բոլոր թույլատրելի մեթոդներով:
Գրականության ցանկ

· Герберт Ф. Спайдер, Луиза Спайдер «Анализ данных при контроле за соблюдением прав человека», Москва. Издательство «Права человека»

Московский общественный научный фонд 1998 – 160 стр. 
· Хельсинкский фонд по правам человека, Варшава «Мониторинг прав человека – эффективный инструмент перемен»

Программа «Мониторинг прав человека и подготовка отчетов», 2003 г.

· Хельсинкский фонд по правам человека, Варшава «Мониторинг прав человека» 

Варшава  2001 г.

· Хельсинкский фонд по правам человека «Заметки о правах человека и мониторинг прав человека» 

Варшава 1997 г.

 (Գործողությունների պլանի իրագործումը պետք է հանգեցնի ռազմավարական նպատակի ձեռք բերմանը)

Ուսումնասիրվող խնդիրների ձևակերպում





Մորիտորինգ իրականացնող  խմբի նախնական կազմ





Գրավոր դիմումի նախապատրաստում  ուսումնասիրվող օբյեկտի վերադաս մարմնին՝ հասարակական մոնիտորինգ իրականացնելու խնդրանքով





Ուսումնասիրման ենթակա հարցերի նախապատրաստում





Ուսումնասիրման ենթակա  յուրաքանչյուր հարցի վերաբերյալ տեղեկատվություն ստանալու աղբյուրների որոշում





Սահմանել տեղեկատվության հավաքագրման և մշակման գործիքները





Խմբակազմի հաստատում և անդամների ուսուցանում





Ուսումնասիրության անցկացում








Ուսումնասիրության  արդյունքների մշակում և հաշվետվությունների ու առաջարկությունների կազմում





Հանրային շահերի պաշտպանության գործողությունների պլանի իրագործում





Ուսումնասիրության /մոնիտորինգի/ արդյունքների կիրառման ժամանակաշրջան)








Ուսումնասիրության /մոնիտորինգի/ նախապատրաստման ժամանակաշրջան











Ուսումնասիր. Ժամանակա

